
بەر لە س������اڵێك زیاتر و پێش ئەوەی تیرۆریس������تانی داعش 
هێرش بكەنە سەر چەند ناوچەیەكی كوردستان وەك شنگال، 
كەركووك، مەخموور، جەلەولا، لەو كاتەدا خانمە هونەرمەندی 
رۆژئاوای كوردستان ئالین كە نیشتەجێی وڵاتی ئەڵمانیایە، 
نامەیەكی ئاڕاس������تەی ئەنجێلا مێركلی راوێژكاری ئەڵمانیا 
كرد و تێیدا داوای كرد ئەڵمانیا پش������تیوانی لە كورد بكات 
و داعش������ی بە دوژمنی مرۆڤایەت������ی دانا، لە هەمان كاتدا 
هۆش������داریی دا بۆ مەترس������يی داعش كە بگاتە ئەوروپا و 

هەڕەشە لە ئاسایشی ئەوروپا بە گشتی بكات.
دوای ماوەیەكی كەم داعش دەس������تی بە هێرشە دڕندەكانی 
خ������ۆی كرد و دەس������تی بەس������ەر چەند ش������وێنێكدا گرت و 
كوش������تارگەیەكی بێ وێن������ەی لە مێ������ژووی مرۆڤایەتیدا 
تۆم������ار كرد، دژی هەموو پێكهات������ە ئایینی و نەتەوەیی و 
مەزهەبیی������ەكان بەتایبەتی دژ بە كوردان������ی ئێزیدی، لەم 
سەروبەندەدا كورد بە تەنیا مایەوە دژی داعش و پێشمەرگە 
تاك������ە هێز بوو كە رووبەڕووی بۆوە و توانیی هێرش������ەكانیان 
رابگرێت و زیانی گەورەش������یان پ������ێ بگەیەنێت، لەهەمان 
كاتدا تیرۆریس������تانی داعش چەند هێرشی تیرۆریستییان لە 
ناو جەرگەی ئەوروپادا ئەنجامدا و بوون بە هەرەش������ەیەكی 
جددی لەسەر سەقامگیری ئەوروپا، ئەو كات سەركردەكانی 
رۆژئاوا بە تەواوی دركیان بە مەترسییەكانی ئەم رێكخراوە 
تیرۆریس������تییە كرد و بڕیاریاندا یارمەتی پێش������مەرگە بدەن 
ل������ەو جەنگە لە هەمان كاتدا س������ەركردەكانی جیهان روویان 
لە كوردس������تان كرد و هاوكاریی س������ەربازی و مرۆییان بۆ 
كوردس������تان نارد و دانیان بەوەدا نا كە پێشمەرگە تاكە هێزە 
توانیبێت������ی رووبەڕووی داعش ببێت������ەوە و بە نوێنەرایەتیی 

جیهانی دیموكراسی و ئازاد دەجەنگێت.
خانمە هونەرمەندی رۆژئاوای كوردس������تان ئالین كە پێشتر 
لە نامەیەكدا راوێژكاری ئەڵمانیای لەم مەترسیانە ئاگادار 
كردبۆوە، لەو كاتەدا چەند سروودێكی تایبەت بە پێشمەرگە 
بڵاوكردەوە وەك وەفایەك بۆ گیانفیدایی پێش������مەرگە، دوای 
بڵاوكردن������ەوەی دوو كلیپ وەك ئالین خۆی ئاماژەی پێكرد 
بە پێویستی زانی وەك ئەركێكی ئەخلاقی و سوپاس كردنی 
ئەڵمانیا لە هەڵوێس������تەكانی، گۆرانییەك بە هەردوو زمانی 
ئەڵمانی و كوردی پێشكەش بكات، لەم بارەیەوە ئالین زیاتر 
دەڵێ: دوای هێرش������ی ناڕەوای داعش بۆ سەر كوردستان و 
بەتایبەتی شنگال و كۆبانێ، وەك هونەرمەندێكی كورد بە 
پێویستم زانی پشتگیری و خۆشەویستیی خۆم بۆ پێشمەرگە 
و هێزە كوردییەكان بە چەند گۆرانییەك دەرببڕم و لە ماوەی 

راوێژكاری ئەڵمانیا
پشتیوانی كارە هونەرییەكەی ئالین دەكات

رابردوودا دوو گۆرانیم پێش������كەش كرد كە هیوادارم بە دڵی 
جەماوەر بووبن و توانیبێتم بەش������ێك لە ئەركی خۆم بەرامبەر 
بە پێش������مەرگە و پارێزەرانی وڵات دەرببڕم، چونكە شایەنی 
هەم������وو خزمەت و رێز لێگرتنن و هەر یەكێك لە ش������وێن و 

پێگەی خۆیەوە.
ئالین ب������ەردەوام دەبێت و دەڵێ: زۆرب������ەی وڵاتانی ئەوروپا 
پش������تگیریی تەواویان لە پێش������مەرگە كرد بە بەرگریكاری 
مرۆڤایەتی وەس������فیان كرد و یارمەت������ی و هاوكاریی زۆری 
پێشمەرگەیان كرد، وڵاتی ئەڵمانیاش یەكێكە لەو وڵاتانەی 
كە پێش������ەنگ بوو لە یارمەتیدانی پێش������مەرگە بە مەشق 
پێكردنیان و ناردنی نوێترین و پێشكەوتووترین چەكەكانی بۆ 
پێشمەرگە، منیش بە پێویستم زانی بە هونەرەكەم سوپاسی 
ئەو هەڵوێستەی ئەڵمانیا بكەم ئەویش لە رێگای گۆرانییەك 
بە هەردوو زمانی ك������وردی و ئەڵمانی وەك رێزگرتنێك لەم 
هەڵوێس������تە، بۆیە لێ������رەوە بە جەماوەرەك������ەم دەڵێم چاوەڕێی 
س������وپرایزێكی جوان بن كە بەم زووانە پێشكەش������ی دەكەم و 

بڵاوی دەكەمەوە.
رۆژی 2014/6/29  ئالی������ن پ������رۆژە هونەرییەكەی خۆی 
پێش������كەش بە نووسینگەی ئەنجێلا مێركل كردبوو، بەڵام لە 
رۆژی 2015/08/19 لە نامەیەكدا كە ئاڕاستەی )ئالین(
ی كردبوو پش������تگیریی خۆی ب������ۆ پرۆژەكەی دەربڕی، لە 
نامەكەیدا د. ئەنجێلا مێ������ركل دەڵێ:)پرۆژەكەتان كە تێیدا 
مەترس������ییەكانی داعشتان لەس������ەر جیهان دیاری كردبوو، 
كاریگەرییەكی زۆری لەس������ەر من هەبوو، لە هەمان كاتدا 
وای دەبینم ك������ە خەباتی هونەری و هونەرمەندان لەس������ەر 
ئەم مەس������ەلەیە مایەی ش������انازییە و گرنگییەكی تایبەتی 
و شەخس������ی لەلای من هەیە، چونك������ە هونەرمەندان لە 

پەیامەكەیان������دا داوا لە گەنجە موس������ڵمانەكان دەكات 
ك������ە لە تیرۆر و تیرۆریس������تان دوور بكەونەوە و لە 

تیرۆر رزگاریان دەكات، چونكە ئێستا خەریكە 
تیرۆر دەبێت������ە دیاردەیەكی كۆمەڵایەتی و 

نێودەوڵەتی لە سەدەی بیست و یەكەم، لە 
هەمان كات������دا وەك ئاماژەتان پێكردووە 
هەرەشەیە لەسەر جیهان بە گشتی و 
بەشێوەیەكی دڕندانە چەندین كەس 
لە گەنج و پیر و ئافرەت و منداڵ 

دەبنە قوربانی.
من پش������تیوانی ت������ەواوی پرۆژە 
هونەرییەكەت������ان و پرۆژەكان������ی 

داهاتووشتان دەكەم و هیوای سەركەوتنتان بۆ دەخوازم(.
هەروەها پڕۆفیسۆر مۆنیكا كرۆتیرۆس وەزیری رۆشنبیری 

و راگەیاندن������ی ئەڵمانی������ا بە ش������ێوەیەكی فەرمی 
پش������تیوانیی خۆی بۆ پ������رۆژە هونەرییەكەی ئالین 
دەربڕی، و ف. زی������ل وتەبێژی فەرميی حكومەتی 
ئەڵمانیا لە رۆژی 2015/08/13  ستایشی خۆی بۆ 
پرۆژە كوردییە ئەڵمانییە هاوبەشەكەی ئالین دەربڕی.

لەلای������ەن خۆیەوە خانم������ە هونەرمەند ئالین سوپاس������ی ئەم 
هەڵوێس������تەی مێركلی كرد و بە مایەی شانازیی بۆ خۆی 
و گەلی كوردی وەس������ف كرد و وتی: جارێكی تر دەمەوێ 
بە ناوی خۆم و گەلی كوردس������تانە سوپاس و ستایشی خۆم 
بە حكومەت و راوێ������ژكاری ئەڵمانیا رابگەیەنم، چونكە بە 
هەموو شێوەیەك هاوكاریی پێشمەرگە و هێزە كوردییەكانی 
كردووە، هەروەها هاوكاریی پەنابەرەكانی رۆژئاوای كوردستان 
و س������ووریایان كردووە و ئەم هەڵوێستەیان بە هیچ شێوەیەك 
ل������ە بیر ناك������رێ و بە پیتی زێڕ لە مێ������ژووی مرۆڤایەتیدا 
دەنووسرێت، لە كانگای دڵمەوە بە ناوی هەموو كوردێك پێی 

دەڵێم: سوپاس جەنابی راوێژكار.

كێش������ەی نێوان پیاو و ئافرەتان و ئیرەیی پێ بردنیان گش������ت بوارەكانی 
ژیانی گرتۆتەوە و بە ئاش������كرا هەستی پێدەكرێت، تەنانەت گەیشتووەتە 
ب������واری هون������ەری و بەتایبەتی لە نواندن هەس������تی پێدەكرێت و ئافرەتە 
ئەكتەرەكان داوا دەكەن رۆڵی س������ەرەكییان هەبێ������ت و پاڵەوانی یەكەمی 

فیلمەكان بن.
بەم دواییە لە لێدوانێكی سەیر و سەرنجڕاكێشدا خانمە ئەكتەری جیهانی 
ئیما تومسون بە ئاش������كرا رایگەیاند كە بێزارە لە پشت بەستن بە پیاوان 
لە رۆڵی س������ەرەكیدا، لەم بارەیەوە ئیما وت������ی: »نازانم بۆچی لە رۆڵە 
س������ەرەكییەكان بەتایبەتی ئەوانەی كە رۆڵ������ی رزگاركەری مرۆڤایەتی 
دەبین������ن و جیهان دەبینن پش������ت بە پیاوان دەبەس������تن و رۆڵی لاوەكی بە 
ئافرەتان دەدەن وەك ئەوەی بڵێی ئافرەت نەتوانێت رزگاركەری مرۆڤایەتی 
بێت، بۆ نموونە رۆڵی س������پایدەرمان و سوپەرمان و ئیرۆن مان و چەندان 
فیلمی دیكەی هاوش������ێوە هەمووی بە پیاوان دراوە، بە راستی من بێزار 
بووم لە س������ەیركردنی ئەم جۆرە فیلمانە و نامەوێ بیانبینم«. بەشێكی 

زۆری خانم������ە ئەكتەرەكانی دیكەش پش������تیوانی خۆیان بۆ ئیما 
دەربڕی لەم بوارەدا.

ئیم������ا ب������ە پێكەنینەوە ب������ە رۆژنامەنووس������انی 
راگەیاند: ئەگەر بەشێكی دیكەی زنجیرە 

فیلمەكانی س������پایدەرمان، یان باتمان 
بەره������ەم بهێندرێت، من ناچارم 

ئەو كات خۆم بخنكێنم.

هەرچەندە تەمەنی هونەری سەما ئەلمیسری زۆر درێژ نییە و خۆی 
لە 10 كاردا دەبینێتەوە كە هەمووشیان مشتومڕیان لەسەر بوو، بەڵام 
بڕیاری دا كۆتایی بە كاری هونەری خۆی بهێنێت كە بە كاروانێكی 
سەركەوتوو دانانرێت و وازهێنانی خۆی لە هونەر رایگەیاند و تەواوی 

گرنگیی خۆی لە ماوەی داهاتوودا بە بواری سیاسەت دەدات.
ل������ەم بارەیەوە س������ەما رایگەیاند: من لە دەرەوەی میس������رم و هەر كە 
گەڕامەوە بە ش������ێوەیەكی وردتر باس لەم هەن������گاوە و هۆكارەكانی 
دەكەم، لە ئێس������تادا سیاسەت بۆ من لە هونەر گرنگترە، چونكە من 
دەمێكە تێكەڵی سیاس������ەت ب������ووم، بەتایبەتی لەو كاتەی كە ئیخوان 
موسلمین لەسەر حوكم بوون، چونكە هەر ئەو كات چەندین گۆرانیم 
پێش������كەش ك������رد، دژی ئیخوان ئەمەش جۆرێك ب������وو لە جۆرەكانی 

سیاسەت.
سەما هەروەها وتی: نازانم كە خۆم دەپاڵێوم بۆ پەرلەمانی میسری، 
ی������ان نا، چونك������ە دابەش������كردنی بازنەكانی هەڵب������ژاردن لە رووی 
جوگرافییەوە نەگۆڕاوە، بۆیە كە گەڕامەوە میسر ئەم بابەتە یەكلایی 
دەكەمەوە، وتیش������ی: رازی نیم بە هیچ شێوەیەك پێم بڵێن سەماكار، 

چونكە من س������ەماكار نیم و ئامادەم هونەر بكەم بە قوربانی 
سیاسەت.

سەما لە پێناو سیاسەت 
واز لە هونەر دەهێنێت

لە رقی سوپەرمان
 ئیما تومسون خۆی دەكوژێت

 San( یەكێك لەو فیلمانەی كە ئەم ساڵ داهاتێكی زۆری كۆكردەوە و لە رووی جەماوەرییەوە سەركەوتنی بەرچاوی بەدەست هێنا، فیلمی
Andreas(�ە كە تەنیا لە هەفتەی یەكەمی نمایشكردنی نزیكەی 100 ملیۆن دۆلاری كۆكردەوە، لە كاتێكی بودجەی گشتیی فیلمەكە 110 

ملیۆن دۆلار بوو.
ئەلیكساندار داداریۆ كە بە جوانییە سەرنجڕاكێشەكەی ناسراوە و تا ئێستا لە چەندین فیلمی دیكەدا رۆڵی پاڵەوانی بە سەركەوتوویی بینیوە، 
و  دەرهێنەری  هەمووشیان  لە  و  كردووە  فیلمدا  زۆر  لە  بەشداریم  ئێستا  تا  دەڵێ:  فیلمەكەوە  بارەی  لە  ئەلیكساندرا  بوو،  فیلمەكە  پاڵەوانی 
بەرهەمهێنەرەكان لێم رازی بوون، زۆر كەس پێیانوایە كە هۆكاری سەركەوتنم زیاتر بۆ جوانییەكەم دەگەڕێتەوە، هەرچەندە من دان بەوە دەنێم كە 
جوانی رووخسارم زۆر جار یارمەتیداوم بۆ وەرگرتنی رۆڵەكان، بەڵام ئەگەر من خۆم حەز و خۆشەویستیم بۆ كارەكەم نەبێت و لە هەمان كاتدا 
خاوەن بەهرەی هونەری نەبم، ئەگەر رۆڵەكە زۆریش گرنگ بێت، زەحمەتە بتوانم بەو شێوەیە بەرجەستەی بكەم كە دەرهێنەر و بەرهەمهێنەر 

دەیانەوێ.
لە بارەی فیلمی )San Andreas(یشەوە وتی: ئەمە یەكێكە لەو كارە گرنگانەی كە تا ئێستا بەشداریم تێیدا كردووە و بەلای منەوە باشترین 
رۆڵم تا ئێستا لەو فیلمەدا بووە و بە خاڵێكی وەرچەرخانی دەزانم لە ژیانی هونەری خۆمدا، چونكە فیلمەكە خۆی سەرنجڕاكێش بوو بەڵگەشمان 
لە كارێكی دیكەی  ئەوەم هەبێت  لە داهاتوودا دەرفەتی  بەدەستی هێناوە و هیوادارم  لەرووی جەماوەرییەوە  بوو كە  بۆ ئەمە ئەو سەركەوتنە 

هاوشێوەدا بەشداری بكەم.
شایەنی وتنە كە فیلمی ناوبراو لە دەرهێنانی براد بیتۆن و لە پاڵەوانیەتی كۆلتون هاینزر، كارلا جوجینە، ئەلیكساندار داداریو، دواین جۆنس، 

كیلی ماینۆگ.

ئەلیكساندرا: سان ئەندریس وەرچەرخانێكی گرنگ بوو لە ژیانی هونەریمدا

ئەهوورا مورادی: 

مۆسیقای رۆژهەڵاتی كوردستان 
كاریگەریی لەسەر مۆسیقای 
ئێرانی هەیە

هەرچەندە ئەهوورا مورادی دەرچووی بەشی تەلارسازییە، 
بەڵام یەكێكە لە موزیكژەنە ناسراوەكانی ناوچەی كرماشانی 
پانزە ساڵییەوە  تەمەنی  لە  كە هەر  كوردستان  رۆژهەڵاتی 
چووەتە نێو بواری گۆرانی و موزیكی كوردی و بە ئامێرە 
بۆ  دەركردووە.  ناوبانگی  سێتار  و  دووتار  وەك  كۆنەكانی 
تیشك خستنە سەر تایبەتمەندییەكانی مۆسیقای سوننەتی 
لە رۆژهەڵاتی كوردستان و كاریگەریی مۆسیقای ئێرانی 
لەگەڵ  دیمانەیەمان  ئەم  كوردییەوە،  هونەری  بەسەر 

هونەرمەند ئەهوورا مورادی ساز كرد.

* لە رۆژهەڵاتی كوردس������تان مۆس������یقای سوننەتی زۆر باوە، 
ئەمە بۆچی دەگەڕێتەوە؟

-  مۆسیقای س������وننەتی ئێستا بە ناوی مۆسیقای كلاسیكی 
ئێرانی بەناوبانگە كە مۆس������یقای ناوەڕاس������تی ئێ������ران بووە و 
دواتر كاریگەریی لە س������ەر ناوچەكان������ی دیكەی ئێران هەبووە. 
هەندێك لە لاوچەكانی مۆسیقای سوننەتیش گەواهیدەری ئەم 
راس������تییەن وەكو )دەیلەمان- كێڵگەیی و ئاوازی دەش������تی، یان 
بەیاتی كوردی و بەیات������ی زەند( یان لاوچەكانی تەرز و قەتار 
لە دەزگای هومایۆن و راس������ت و پێنج گا كە لە مۆس������یقای 
تەموورەیش ناوی دوو مەقامی رەس������ەنی كوردییە. رۆژهەلاتی 
كوردس������تان لە بواری فەرهەنگی مۆس������یقاییەوە دەوڵەمەندە و 
بۆ هەر ماوەیەك مۆس������یقایەكی تایبەت������ی هەبووە كە لەگەڵ 
ژیانی خەڵ������ك تێكەڵییەك������ی زۆری هەبوو، ب������ەڵام بەداخەوە 
ئێس������تا شێوەی ژیان گۆڕاوە و رەسەنایەتیی فەرهەنگی لەوێش 
نەماوە، هۆكارەكەشی بۆ ئەوە دەگەڕێتەوە كە كەلتووری نەتەوە 
ژێردەس������تەكان كاریگەری داگیركەرەكانیان بەسەرەوە دیارە نەك 
كەلەپوری رەسەنی خۆیان، هەر كەسێك بیەوێت فێری مۆسیقای 
رەس������ەنی كوردی بێت ناچارە لە رێگای مۆسیقای سوننەتی و 
ئامێرەكانی س������وننەتی وەكو تار و س������ێتار و سەنتور دەست بە 
كار بكات، هەر ئەمەش������ە كە وایكردووە مۆسیقای سوننەتی لە 
رۆژهەڵاتی كوردستان زیاتر باوبێت، هەڵبەتە نابێ ئەوەشمان لە 
بیر بچێت كە زۆرترین ئەو گۆرانییە خۆشانەی دەیانبیستین لە 
چوارچێوەی ئامێرەكانی مۆس������یقای سوننەتی ئێرانی سەرچاوە 
دەگرن ئەمەش لەبەر ئەوەیە كە مۆس������یقای كوردی خاوەن بەشە 

لە مۆسیقای سوننەتی.
* ئایا كوردانی رۆژهەڵاتی كاریگەرییان لە س������ەر مۆسیقای 
ئێرانی هەیە، یان مۆسیقای ئێرانی كاریگەری لە سەر كوردانی 

رۆژهەڵاتی كودستانەوە هەیە؟
- من پێموایە كە هەردووكیان بەشێوەیەكی جیاواز كاریگەرییان 
بەس������ەر یەكەوە هەبێت. وەك باس������مان كرد مۆسیقای سوننەتی 
خۆی تێكەڵێكە لە مۆس������یقای ناوچەكانی ئێران، لەبەر ئەوەی 
مۆس������یقای كوردیش لە بواری ریتم و میلۆدی زۆر دەوڵەمەندە 
وەك ل������ە ناوچەكانی كرماش������ان، لۆرس������تان، ئی������لام، گۆران، 
هەورامان، س������نە، و مۆكریان بۆیە توانیویەتی شوێنی خۆی لە 
نێو مۆسیقای نوێی ئێرانی بكاتەوە، زۆربەی موزیسیانە گەورە 

و ناودارەكانی ئێستای ئێران كوردن وەكو كامكاران، نازرییەكان، 
عەندەلیبەكان، شارەزایی ئەمانە لە مۆسیقای نەتەوەیی خۆیان 
وایكردووە كە كاریگەرییان لەسەر مۆسیقای ئێرانیش هەبێت 
وەكو مامۆستا حوسێنی ئەلیزادە، پەروێزی مشكاتیان، 
موحەممەد ڕەزا لوتفی تا دەگاتە مامۆستا شەجەریان، 
ئەمانە هەموویان ئەگەر بەش������ێوەیەكی بچووكیش 
بێت كاریان وەك وتنەوەی كارەكانی مامۆس������تا 
س������ەید عەلی ئەصغەری كوردس������تانی و عەلی 
مەردان كردووە. هەڵبەت كاریگەریی مۆسیقای 
ئێرانی بەسەر مۆسیقای رۆژهەڵاتەوە زیاترە هەم 
لە بابەتی شێوەی رێكخستن و نووسینەوەی 
نۆت و زانستی زانكۆیی و هەم سەبارەت 
بە شێوەی پیشاندانی ئەم مۆسیقایە 
و جێگای ئامێ������رە ئێرانییەكان 
لەنێ������و گرووپ������ەكان ب������ۆ 
لەس������ەر  نمایش������كردن 
هەروەها  ش������انۆ، 

دیكەی  نموونەیەكی 
كە  كوردی  مۆس������یقای 

لەم چەند س������اڵەی رابردوودا 
ل������ە مۆس������یقای ئێران������ی زۆر 

بەكاردەهێنرێ بریتییە لە )تەموورە( 
كە زیاتر بە ئامێرێكی مۆسیقی كوردی 

لە ئێران ناس������راوە، بەڵام غەیرە كوردەكانیش 
ئێستا زۆر حەز لە بەكارهێنانی دەكەن.

* دەف و س������ێتار و چەن������د ئامێرێك������ی دیكەی 
موس������یقی لە رۆژهەڵاتی كوردس������تان رەواجی زۆری 

هەیە، نهێنیی ئەو خۆشەویستییە بۆ ئەم ئامێرانە چییە؟
-دەتوانم بڵێم چەند نهێنییەك هەیە لەوانە یەكەم: بڵاوبوونەوەی 
زۆرتری ئەم ئامێرانە و دەس������تكەوتنیان، دووەم: درووستكردنی 
ئەم ئامێرانە بەشێوەیەكی درووست لە ئێران، چونكە لە ساڵانی 
رابردوو ژمارەیەكی زۆر مامۆستای بەناوبانگی درووستكردنی 
ئامێرە مۆس������یقییەكان لە ئێران كاریان لەس������ەر ك������ردووە بۆیە 
بەش������ێوەیەكی زانستی تەواو درووست دەكرێن، سێیەم: فێربوونی 
ئ������ەم ئامێرانە لە ئێران ئاس������انە بەهۆی بوون������ی كتێبی زۆر و 
مامۆس������تای ش������ارەزای ئەم ئامێرانە زۆرن، چ������وارەم: لەبەر 
ئاهەنگی زۆر دەنگی خۆشی ئەم ئامێرانە زیاتر لە گوێچكەی 

كوردانی رۆژهەڵاتی كوردستان زیاتر جێگیر بووە.
* ئێس������تا خەڵك زیاتر رووی لە گۆرانیی خێرایە، چۆن بتوانین 
گۆرانیی رەس������ەنی كوردی زیندوو بكەین������ەوە لە زهنی تاكی 

كورد؟
-بە ه������ۆی دووركەوتنی تاك لە ژیانی رەس������ەنایەتی خۆیان و 
هەنگاو هاویشتن بۆ پێداویس������تییەكانی ژیانی مۆدێرن، تەنیا 
ئەوەم������ان بۆ ماوەتەوە كە چاومان لە دەس������تی ئەویتر بێت و لە 
یادمان چووە كە چیمان هەبووە و چیمان هەبووە، هەموو شتەكان 
بەرەو خێرایی دەڕۆن گۆرانیش بە هەمان شێوەیە، چونكە زیاتر 
كەناڵە و میدیاكان ئێس������تا بە شارەزایی یان ناشارەزایی بوونەتە 

هۆكاری لە بیرچوونەوەی مۆسیقا و كەلتووری رەسەنی كوردی، 
بۆ زیندوو كردنەوەی گۆرانیی رەسەنی كوردی لە زهنی تاكی 
كورد پێویس������تە پێش������ەكی كەلتووری گوێ گرتن لە گۆرانی 
رەسەنی كوردی زیندوو بكەینەوە، بۆ نموونە لە وڵاتانی ئەوروپا 
مۆس������یقای كلاسیك و رەس������ەن بۆ خۆی فەرهەنگی تایبەتی 
هەیە و هەر كەسێك بیەوێ گوێ لەم مۆسیقایە بگرێت شوێنی 
تایبەتی خۆی هەیە و دەزانن لە كوێ دەتوانن گوێیان لەم جۆرە 

مۆسیقایە بێت.
* ئای������ا پێتوای������ە هیچ پێوەندییەك لە نێ������وان زمان و موزیكی 

كوردی و فارسیدا هەیە؟
- بەڵێ، دیارە مۆسیقا شێوەی زمان و فەرهەنگ دەگرێت، زمان 
بنچینەی مۆس������یقایە، ئەگەر زمان������ی نەتەوەیەك جیاواز بێت، 
مۆسیقای ئەو نەتەوەیەش جیاوازە، بەڵام لە رێگای زمانناسی 
دەبینین كە زمانی كوردی و فارسی هەردووكیان لە یەك شوێن 
 Iranian( :و بنەڕەتن كە لە رووی زانس������تییەوە پێ������ی دەڵێن
 )Ethnomusicology( كە ل������ە )Languages Group
مۆسیقاناس������ی نەتەوەی������ی دیار دەكەوێ ئ������ەم دوو نەتەوە یەك 

سەرچاوەی یەكێتییان هەیە. 
* بۆچی لە رۆژهەڵاتی كوردستان ئافرەتان زیاتر وەك موزیكژەن 

دەردەكەون نەك وەك گۆرانیبێژ ؟
- لە رۆژهەڵاتی كوردستان ئافرەتان لە چالاكییە هونەرییەكان 
بەش������دارن و توانیویانە ش������وێنی خۆیانی تێدا بكەنەوە، ئەمەش 
دەگەڕێتەوە بۆ بوونی فەرهەنگی مۆس������یقای سوننەتی كە لە 
گرووپە مۆس������یقییەكانی تاران و ناوچەكانی دیكەی ئێران 
بەش������ێوەیەكی بەرچاو بەش������داریی تێدا دەكەن، هەڵبەتە 
بەش������داری كردن������ی ئافرەت������ان تەنیا ل������ە گرووپە 
مۆس������یقییەكاندا نیی������ە، بەڵكو ل������ە هەموو 
چالاكیی������ە هونەرییەكان ئافرەتان رۆڵی 

خۆیان بینیوە.

كەناڵە و میدیاكان ئێستا 
بە شارەزایی یان ناشارەزایی 

بوونەتە هۆكاری لە 
بیرچوونەوەی مۆسیقا و 

كەلتووری رەسەنی كوردی، 
بۆ زیندوو كردنەوەی گۆرانیی 

رەسەنی كوردی لە زهنی 
تاكی كورد پێویستە پێشەكی 

كەلتووری گوێ گرتن لە گۆرانی 
رەسەنی كوردی زیندوو بكەینەوە

